
GOUVÈNÈ HOCHUL ANONSE FINISMAN PWOJÈ KORIDÒ ROOSEVELT DRIVE LA 
NAN PAK ETA SARATOGA SPA  

  
Pwojè 4.2 milyon dola enkòpore Sekirite Piblik, nouvo ekipman pou vizitè yo, 

rezistans ak prezèvasyon istorik  
  

Jesyon dlo lapli a genyen ladan amelyore abita pwason twit endijèn nan Geyser 
Creek  

  
  
Jodi a, Gouvènè Kathy Hochul te anonse finisman konstriksyon yon redevlopman 4.2 
milyon dola Roosevelt Drive nan Pak Eta Saratoga Spa (Saratoga Spa State Park). 
Pwojè a amelyore sekirite transpò nan pak la lè li ajoute chemen pou pyeton ak bisiklèt 
ki adjasan ak twonson ki pi okipe pak la, ki konekte Avenue of the Pines ak teren gòlf, 
pisin, zòn piknik, ak Saldeben Roosevelt yo ak Spa.  
  
"Nou kontinye fè envèstisman enpòtan ki amelyore estati Saratoga Springs kòm yon 
destinasyon lwazi, touristik ak istorik klas mondyal", Gouvènè Hochul te deklare. 
"Amelyorasyon sa yo fè Pak Eta Saratoga Spa vin pi an sekirite ak pi agreyab pou 
pyeton yo ak siklis yo menm jan epi yo pral ede akeyi vizitè yo nan espas vèt, istwa, ak 
espektak pak la pou ane k ap vini yo."  
  
Yo elwanye wout la ak akad klasik yo, sa ki kreye espas pou yon gwo patyo sikilè. Se 
yon nouvo kote rasanbleman pou fanmi ak zanmi yo pou kòmanse eksplorasyon yo sou 
sa pak la gen pou ofri. Na kad inisyativ Park of the Arts la, amelyorasyon koridò yo 
make yon lòt etap enpòtan nan restorasyon kanpis Moniman Istorik Nasyonal la. Pwojè 
a elaji tou pakin pou Spa Little Theatre plis atraksyon lwazi ak kiltirèl Kanpis Roosevelt 
la epi founi nouvo estasyon rechaj EV.  
  
Nouvo Welcome Terrace la, ke yo rele The Arcade (Akad la), sitiye nan antre kanpis 
newo klasik Roosevelt Pak Eta Saratoga Spa. Li pral prezante yon sèk an ban yo kreye 
plas ideyal pou vizitè pak yo sosyalize, detann, ak pwofite anviwònman pa yo. Pou yon 
tan limite, moun yo ka adopte ak dedye youn nan ban sa yo.  
  
Nouvo karakteristik jesyon dlo lapli pral ede pwoteje kalite dlo, estabilize tanperati dlo a, 
ak amelyore abita pwason twit fontèn nan Geyser Creek. Sa yo enkli enstale chanm dlo 
lapli anba tè ak asfalt ki pèmeyab nan pakin ki elaji a pou filtre dlo lapli epi pèmèt li 



enfiltre tou dousman pou li tounen nan tè a, sa k ap diminye sikilasyon dlo lapli ak 
sedimantasyon k ap koule nan Geyser Creek.  
  
Komisè Pak Eta yo, Erik Kulleseid te deklare, "Sa gen sèlman nèf mwa, nou te 
anonse pwojè sa a, ki te sipòte pa envestisman istorik Gouvènè Hochul, pou vrèman fè 
Pak Eta Saratoga Spa vin Park of the Arts (Pak Atistik). Soutni pa sipò federal la, pwojè 
Roosevelt Drive la pral bay oryantasyon amelyore, sekirite pou pyeton yo, ak jesyon dlo 
lapli amelyore Nou kontinye adapte ak chanjman klimatik yo epi pwoteje ak amelyore 
bèl jwayo sa a nan sistèm pak eta nou an pou pwochen 100 ane yo."  
  
Sipòte pa alafwa Senatè Ameriken yo, Lidè Majorite Chuck Schumer ak Kirsten 
Gillibrand, ak Manm Kongrè Paul Tonko, fon federal yo garanti yo ranfòse bote natirèl 
ak opòtinite lwazi yo. Envestisman sa a pral rann pak la pi aksesib, pi fasil pou moun ka 
mache, ap monte bisiklèt, epi pi an sekirite pou vizitè yo ak fanmi yo jwi.  
  
Senatè Chuck Schumer te deklare, "Saratoga Spa State Park se youn nan vrè bèl pyè 
nan Rejyon Kapital la, epi avèk finisman pwojè redevlopman revolisyonè sa a, yo pral 
prezève bote natirèl li pandana anpil jenerasyon epi opòtinite lwazi li yo pral pi aksesib 
pase anvan. Avèk nouvo chemen pou pyeton ak pou monte bisiklèt pou konekte 
ekipman pak la, nouvo Roosevelt Drive ki amelyore a pral pwoteje bote natirèl pak la, 
epi fè pak la vin pi aksesib pou pyeton, pou moute bisiklèt, epi pi an sekirite pou vizitè 
yo ak fanmi yo jwi—jis atan pou yon lòt sezon ete ki okipe nan Saratoga. Mwen fyè pou 
m ede bay finansman federal pou pwojè sa a epi felisite Gouvènè Hochul pou angajman 
solid li pou prezève anviwonman nou yo ak ranfòse faktè ekonomik yo nan nò Eta a 
New York."  
  
Senatè Kirsten Gillibrand te deklare, "Li enpòtan anpil pou vizitè yo ka jwenn aksè 
san danje ak bote natirèl Pak Eta Saratoga Spa ak opòtinite lwazi yo. Sa a se yon 
envestisman enpòtan ki pral ede revitalize pak la, amelyore sekirite transpò ak atire plis 
vizitè ki soti toupatou nan eta a ak lòt kote. Pak Eta yo se youn nan pi gwo trezò New 
York, epi mwen pral kontinye goumen pou jwenn resous pou asire yo an sekirite pou 
vizitv yo jwi."  
  
Reprezantan Paul Tonko te deklare, "Mwen kontan anpil pou m selebre finisman rapid 
pwojè sa a ki pral amelyore repitasyon Saratoga Springs kòm yon destinasyon pou kilti 
ak amizman. Efò sa a se yon etap solid pou revitalize Pak Eta Saratoga Spa, ki pi 
popilè nan mond lan, sa k ap amelyore sekirite pou alafwa siklis yo ak pou pyeton yo 
pandan y ap amelyore kalite dlo pou pak la ak bèt sovaj endijèn li yo. Avèk envestisman 
sa a, mwen gen konfyans ke Pak Eta Saratoga Spa pral rete yon motè ekonomik 
enpòtan pou rejyon nou an."  
  
Senatè Eta a, James Tedisco, te deklare, "Li trè apwopwiye ke pandan n ap kòmanse 
Mwa Pak ak Lwazi Nasyonal la an jiyè a, pou ansanm nou kapab anonse finisman 
Pwojè Koridò Roosevelt Drive la pou amelyore sekirite transpò ak aksè pou mache ak 
moute bisiklèt nan Pak Eta Saratoga Spa, ki se yon vrè jwayo nan 44èm Distri Sena Eta 
New York la."  



  
Manm Asanble Carrie Woerner te deklare, "Mwen kontan dèske Pwojè Koridò 
Roosevelt Drive la fini kounye a. Gras a yon lòt chemen otou wout ki pi okipe nan pak 
la, kounye a li se yon destinasyon ki pi an sekirite epi ki pi aksesib pandan tout ane a 
epi li sèvi kòm yon lòt omaj pou Franklin D. Roosevelt, sèl prezidan ameriken ki te sou 
chèz woulant nou an, ki pote non li ki se Roosevelt Drive la. Mwen ankouraje tout moun 
pou yo fè eksperyans pèspnèl envèstisman enpòtan gouvènman federal nou an fè nan 
Pa Eta Saratoga Spa nou renmen anpil la. Jiyè se Mwa Lwazi ak Pak Nasyonal 
apretou!"  
  
Majistra Saratoga Springs lan, Ron Kim, te deklare, "Mwen kontan anpil pou siksè 
redevlopman Roosevelt Drive la. Finisman pwojè sa a pral amelyore pwòp plan 
'Complete Streets' (Lari Konplè) vil la paske li pral konekte ak wout pou bisiklèt ak 
twotwa pou pyeton yo deyò Pak Eta a. Mwen pa gen dout ke rezidan lokal yo ak vizitè 
yo pral kontan pwofite avantaj amelyorasyon sa yo espesyalman pandan bèl mwa ete 
nou yo."  
  
Inisyativ Park of the Arts la anvizaje Pak Eta Saratoga Spa kòm yon destinasyon 
mondyal inik pou prezantasyon, pwogramasyon, ak aprantisaj atistik milti-disiplinè 
atravè re-itilizasyon adaptif estrikti Moniman Nasyonal Istorik la, nan yon anviwònman 
natirèl espektakilè ki mezire 911 ekta. Atravè kolaborasyon ak òganizasyon kiltirèl ak 
edikatif yo, antrepriz lwazi, ak biznis prive, Eta New York yo pral kreye yon destinasyon 
pou aktivite touristik atistik ak kiltirèl inik nan youn nan pak prensipal Eta New York.  
  
Finansman pou pwojè a te soti nan finansman kapital New York Works ansanm ak 1.2 
milyon dola nan Fon Konsèvasyon Tè ak Dlo (Land and Water Conservation Fund) 
federal la. Anplis de sa, sipòtè Pak Eta Saratoga Spa yo ap travay sou yon nouvo 
pwogram pou dedye ban nan pak la pou ranmase lajan pou pwochen pwojè aksè yo, 
amelyorasyon nan yon nouvo gid istwa ak lòt envestisman kapital. Sa yo ta enkli yon 
ranplasman twati an adwaz nan Gideon Putnam; reyabilitasyon gwo abri piknik 
(Columbia ak Orenda); Restorasyon Parapèt Izin Anbouteyaj (Mize Otomobil); 
Amelyorasyon Sekirite SPAC (Pòs nan Antre Biyetri Route 50). Live Nation dènyèman 
te fè amelyorasyon nan Kabin Esèy nan Koulis yo ak reyabilitasyon Waf Chajman pou 
Atis Entèprèt/Egzekitan yo.  
  
Biwo Pak, Lwazi ak Prezèvasyon Istorik Eta New York la sipèvize plis pase 250 pak, sit 
istorik, santye rekreyatif, tèren gòlf, ansman bato ak plis ankò, ki te vizite pa plis pase 
79 milyon moun chak ane. Pou plis enfòmasyon sou nenpòt nan zòn lwazi sa yo, vizite 
www.parks.ny.gov, telechaje aplikasyon mobil gratis NY State Parks Explorer a oswa 
rele 518.474.0456. Epitou, konekte sou Facebook, Instagram ak Twitter.  
  

###  

 
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418 
 

https://gcc02.safelinks.protection.outlook.com/?url=http%3A%2F%2Fwww.parks.ny.gov%2F&data=05%7C01%7CSoumia.Sid%40otda.ny.gov%7C77ba453d9f5347b810f008db7e463fd9%7Cf46cb8ea79004d108ceb80e8c1c81ee7%7C0%7C0%7C638242612416528204%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=sQnuR63W%2B8pTwOCfBxNCDWwl%2Fa2q8jgpesg%2BCmd%2FaJ8%3D&reserved=0
https://gcc02.safelinks.protection.outlook.com/?url=https%3A%2F%2Fparks.ny.gov%2Fexplorer-app%2F&data=05%7C01%7CSoumia.Sid%40otda.ny.gov%7C77ba453d9f5347b810f008db7e463fd9%7Cf46cb8ea79004d108ceb80e8c1c81ee7%7C0%7C0%7C638242612416528204%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=GwX9X3GuXLHRqX1DLPlj6EWsJV5KR77lV5ecn%2Fd1odI%3D&reserved=0
https://gcc02.safelinks.protection.outlook.com/?url=https%3A%2F%2Fwww.facebook.com%2Fnystateparks&data=05%7C01%7CSoumia.Sid%40otda.ny.gov%7C77ba453d9f5347b810f008db7e463fd9%7Cf46cb8ea79004d108ceb80e8c1c81ee7%7C0%7C0%7C638242612416528204%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=xtVq10DjYFWkG307b%2F7BJ6s%2FSnahcpUyYKeW6BkyI8c%3D&reserved=0
https://gcc02.safelinks.protection.outlook.com/?url=https%3A%2F%2Fwww.instagram.com%2Fnystateparks%2F&data=05%7C01%7CSoumia.Sid%40otda.ny.gov%7C77ba453d9f5347b810f008db7e463fd9%7Cf46cb8ea79004d108ceb80e8c1c81ee7%7C0%7C0%7C638242612416528204%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=WTVdgJmrhZiu1%2FGnbVc1CgOGb%2BgvfVxKyms2qDAwiLE%3D&reserved=0
https://gcc02.safelinks.protection.outlook.com/?url=https%3A%2F%2Ftwitter.com%2FNYstateparks&data=05%7C01%7CSoumia.Sid%40otda.ny.gov%7C77ba453d9f5347b810f008db7e463fd9%7Cf46cb8ea79004d108ceb80e8c1c81ee7%7C0%7C0%7C638242612416528204%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=6T3VVzbg4gtm1s6y0viuKnYspeEo0fM5bZAuJONPL8k%3D&reserved=0
https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C01%7CSoumia.Sid%40otda.ny.gov%7C77ba453d9f5347b810f008db7e463fd9%7Cf46cb8ea79004d108ceb80e8c1c81ee7%7C0%7C0%7C638242612416528204%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=%2FLYOvttUxjdSZuFbpIM6qcQlQ8U6HEm703jqd%2BuLpOc%3D&reserved=0
mailto:press.office@exec.ny.gov

